
Resolucion Reitoral do 12 de xaneiro de 2023, pola que se convocan bolsas de mobilidade dentro
do programa ERASMUS+ International Credit Mobility KA171 para o alumnado de GRAO da
Universidade de Santiago de Compostela (USC)

CONVOCATORIA ERASMUS+ International Credit Mobility KA171
Mobilidade Internacional de estudantes de GRAO da USC
Curso académico 2022-2023

PROXECTO USC 2022-2025 (Cédigo de proxecto 2022-1-ES01-KA171-HED-000074851)

A USC convoca para o curso académico 2023-2024 axudas de mobilidade para duias universidades socias ao
abeiro do Programa Erasmus+ International Credit Mobility KA171 (en diante Erasmus+ KA171) dirixidas ao
alumnado da USC matriculado nun grao ou nun programa de simultaneidade (dobre grao) das areas de
estudo dispoiiibles segundo o indicado no Anexo I.

De conformidade co art. 33 da Lei 39/2015, a esta convocatoria aplicardselle o procedemento de tramitacion
de urxencia, quedando reducidos & metade os prazos ordinarios, excepto no caso das solicitudes e dos

recursos.

Esta convocatoria estd suxeita 4 normativa do programa establecida polo Servizo Espafol para a
Internacionalizacion da Educacién (SEPIE), ao Regulamento de Intercambios Interuniversitarios da USC e as
seguintes bases reguladoras:

PRIMEIRA. OBXECTO, FINALIDADE E CONDICIONS

1.1. O obxecto da presente convocatoria é establecer as bases reguladoras do proceso de concesién de bolsas
de mobilidade ao abeiro do programa Erasmus+ KA171 destinadas ao alumnado de grao ou dobre grao da
USC durante o curso 2023-2024.

1.2. A finalidade das bolsas é ofrecer ao alumnado da USC a posibilidade de realizar estudos nas diversas
universidades participantes no programa Erasmus+ KA171 coas que a USC tefia subscrito o correspondente
convenio e que cumpran as condicidns de elixibilidade do programa para estudos de grao, indicadas polo
SEPIE. O Anexo | desta convocatoria recolle a lista desas universidades e as 4reas de estudo ofertadas. En
ningun caso se poderan conceder ao abeiro desta convocatoria bolsas de mobilidade en institucions e areas
de estudo distintas das recollidas no Anexo I.

1.3. Recoiiecemento de estudos. Os estudos realizados na universidade de acollida seran plenamente
recofiecidos pola USC de conformidade co establecido no acordo de estudos e pasaran a formar parte do
expediente académico do alumnado na USC. O recofiecemento sé se denegara se o alumnado non acada o
nivel requirido na institucién de acollida ou non cumpre, por outros motivos, as condiciéns esixidas polas
institucidns participantes para acadar o pleno recofiecemento. O periodo de estudos no estranxeiro debera
formar parte integral do programa de estudos da USC.

1.4. Duracion da mobilidade

1.4.1. A mobilidade debera ter unha duraciéon minima de 2 meses e maxima de 5 meses e debera estar
rematada antes do 30 de setembro de 2024.

1.4.2. O programa Erasmus+ permite realizar mais dunha mobilidade (tanto de estudos como de practicas)
ao longo de cada nivel educativo (grao, master e doutoramento), ata un maximo de 24 meses nas titulacions
de Medicina, Odontoloxia, Farmacia e Veterinaria e de 12 meses no resto de titulaciéns impartidas na USC.
A efectos practicos, se un/ha estudante xa ten realizado mobilidades Erasmus, s6 podera obter esta bolsa
Erasmus+ KA171 no caso de que lle queden 5 meses de mobilidade por consumir. O alumnado tamén estara
suxeito as limitacidns establecidas no seu plan de estudos, 4 normativa de permanencia e ao resto de
normativa aplicable.

1.4.3. Ampliacidns de estadia (de 1 a 2 semestres). O alumnado que tefia aceptada unha mobilidade podera
solicitar unha ampliacién da sua estadia a curso completo unha vez iniciada a mobilidade, sempre e cando se
cumpran os requisitos recollidos no apartado 1.4.2. Sé se aceptaran ampliaciéns de mobilidades do primeiro
semestre a curso completo. As mobilidades semestrais realizadas no segundo semestre non poden ser
ampliadas ao seguinte curso académico.

Para solicitar a ampliacion a persoa interesada debera recibir o consentimento por escrito do/a
coordinador/a académico/a da USC e da universidade de acollida no formulario dispofiible para estes efectos.
O alumnado interesado debera remitir o formulario asinado por ambas partes & Oficina de Mobilidade cun
minimo dun mes de antelacién 4 data de fin da estadia inicialmente prevista. A Oficina de Mobilidade
devolvera ao/d estudante unha copia asinada do impreso de ampliacién confirmando a ampliacion da
estadia. Unha vez concedida a ampliacién, o alumnado debera tramitar cambios ao acordo de estudos para
incluir nel as materias que cursara na universidade de acollida no segundo semestre, tendo en conta os
requirimentos do minimo e do maximo de créditos para mobilidades anuais. Aprobados os cambios ao
acordo de estudos, estes seran remitidos pola Oficina de Mobilidade ao alumnado e @ UXA correspondente.
Esta ampliacién sera na modalidade “Bolsa Cero”, é dicir, sen axuda econdmica. Excepcionalmente, e
unicamente no caso de existir dispofiibilidade orzamentaria nese proxecto, a ampliacién podera ser
financiada.

SEGUNDA. AXUDAS ECONOMICAS

2.1. A concesién dunha mobilidade Erasmus+ KA171 implica automaticamente ter dereito a unha axuda
econdmica dentro das posibilidades orzamentarias concedidas polo SEPIE 4 USC, que van parellas ao periodo

de mobilidade e ao pais de destino. A axuda europea ten por obxecto contribuir aos gastos de mantenza e
viaxe; non cobre a totalidade dos gastos ocasionados. As contias para a mobilidade serdn de dous tipos:
axuda de mantenza e axuda de viaxe.

2.2. Axuda de mantenza: 700 €/mes. Tratase dunha cantidade fixa por nimero de meses de mobilidade. Os
meses de mobilidade son calculados en base ao Convenio Financeiro asinado e ao Certificado de fin de
estadia, debidamente cuberto e selado pola universidade de acollida, que o alumnado debe solicitar da sta
universidade de acollida ao remate do periodo de mobilidade. O alumnado que non aporte a Oficina de
Mobilidade ese documento estard na obriga de devolver a totalidade das axudas econémicas recibidas.

2.3. Axuda de viaxe. Para calcular a distancia en quildmetros dende o centro de estudos ata a cidade de
destino, empregarase a calculadora de distancias indicada pola Comisién Europea, que se atopa na seguinte
ligazdn: http://ec.europa.eu/programmes/erasmus-plus/tools/distance en.htm

2.4. A seguinte tdboa recolle as contias da axuda de viaxe e a bolsa de mantenza que concede a UE para o
pais obxecto desta convocatoria:

PAIS DE Bolsa Axuda de viaxe SIS
DESTINO (por 5 meses de bolsa)
Bosnia 700€/mes 360€ 3.860 €

2.5. A axuda aboarase nun Unico ingreso, sen ter que ser solicitada polo/a estudante, despois de recibir na
Oficina de Mobilidade o Certificado de chegada do/a estudante a universidade de destino.

2.6. Reembolso das axudas econdmicas. O alumnado que realice unha estadia de duracién inferior &
orixinalmente establecida debera reembolsar a parte proporcional da axuda recibida ao tempo que non
estivo na universidade de acollida. Se a duracién fose inferior a 2 meses, o reembolso correspondera 3
totalidade da bolsa.

TERCEIRA. REQUISITOS XERAIS PARA PARTICIPAR NA CONVOCATORIA

3.1. Nesta convocatoria podera participar o alumnado matriculado na USC no curso 2022-2023 para realizar
estudos oficiais de grao en campos de estudo para os cales sexa posible atopar equivalencias para a
elaboracién do Acordo de estudos conforme os requisitos das prazas ofertadas nas universidades do Anexo
I. O alumnado seleccionado para unha mobilidade debera formalizar matricula na USC no mesmo nivel de
estudos no curso 2023-2024.

3.2. Nesta convocatoria excliese expresamente o alumnado de masteres e de doutoramento, asi como o
alumnado que remate os seus estudos de grao no curso 2022-2023. Tamén queda excluido desta
convocatoria o estudantado matriculado na USC en virtude de convenios ou programas de mobilidade.

3.3. Tamén seran excluidos do proceso de seleccidn os/as candidatos/as que non tefian superado o 15% dos
créditos da sua titulacidn. Este requisito debera terse cumprido con data 31/10/2022, non entrando no
computo os créditos superados no curso 2022-2023. Entenderase que o alumnado que tefia solicitado

recofiecemento de créditos ten superado este requisito se 4 data de peche de convocatoria figuran como
superados no seu expediente académico como minimo o 15% dos créditos da titulacién.

3.4. As persoas candidatas deben estar matriculadas como estudantes ordinarios/as na USC,
independentemente da stda nacionalidade. As persoas que tefian nacionalidade comunitaria e aquelas de
terceiros paises deberan contar cun Nimero de Identificacién de Estranxeiros (NIE), que lles sera requirido
pola Oficina de Mobilidade no seu momento.

3.5. 0 alumnado debera acreditar, antes do remate do prazo de solicitude, o cofiecemento da lingua oficial
do pais de destino ou da lingua de uso da universidade de acollida, de acordo co esixido no Anexo | desta
convocatoria.

Para os efectos de poder participar na convocatoria, admitiranse como titulos oficiais acreditativos do nivel
de idioma os recollidos na listaxe de titulos e certificados que figuran no Anexo Il. O alumnado deberd
escanear ditos certificados e cargalos na sua solicitude. Os certificados orixinais en papel poderan ser
requiridos pola Oficina de Mobilidade en calquera fase do procedemento.

Se o alumnado non posue un certificado dos que figuran en dita listaxe, debera facer constar a superacion
da proba do CLM parte A do nivel B1, B2 ou C1 do(s) idioma(s) que pretenda acreditar antes do peche da
convocatoria. Para acreditar o nivel para esta convocatoria sé se teran en conta as probas do CLM realizadas
antes do fin da presente convocatoria.

Non se lles esixira acreditar o nivel de idioma a aquelas persoas que tefian como lingua materna a esixida
para a universidade na que desexan realizar a mobilidade. Esta circunstancia deberase indicar e acreditar no
momento de realizar a solicitude mediante unha copia do pasaporte ou tarxeta de identidade estranxeira.

Tamén estara exento de acreditar o cofiecemento de idioma o alumnado das titulaciéns recollidas na
Resolucion Reitoral de 05/06/2015, que tefian superadas as materias ou modulos necesarios para que se lles
recofieza o nivel B1, B2, C1 ou C2. Esta Resolucién Reitoral estda dispofiible en
https://minerva.usc.es/xmlui/handle/10347/13501.

Tamén estard exento de acreditar o cofiecemento de idioma o estudantado das diferentes titulaciéns
filoldxicas que opte a prazas en universidades nas que a lingua de instrucidn coincida coa dos seus estudos e
tefia aprobado un minimo de 12 créditos en materias de lingua instrumental.

Nos casos referidos nos dous paragrafos anteriores as persoas solicitantes deberdn presentar a
documentacion acreditativa de ter superadas as materias necesarias para poder aplicar algunha destas

exencions.

3.6. Os requisitos xerais para participar na convocatoria deberdn posuirse no momento que expire o prazo
de presentacidn de solicitudes e deberdan manterse durante todo o periodo de mobilidade.

3.7. Serdn excluidas de oficio as candidaturas do alumnado que, resultando seleccionado en anteriores
convocatorias da Oficina de Mobilidade ou do antigo Servizo de Relacidns Exteriores, non presentase en
prazo e forma a sta aceptacion ou renuncia formal ou renunciaran sen causa xustificada féra de prazo.

3.8. Tamén se excluirdn de oficio as candidaturas do alumnado que xa tefia realizado unha ou varias
mobilidades Erasmus de duracién total superior a 20 meses no caso dos graos en Medicina, Odontoloxia,
Farmacia e Veterinaria e superior a 7 meses no caso dos demais graos. Nos casos en que o alumnado
solicitante estea realizando ou vaia realizar unha mobilidade Erasmus no curso académico 2022-2023,
condicionarase a concesién da nova mobilidade 4 duracién da estadia no presente curso.

CUARTA. PRESENTACION DE SOLICITUDES

4.1. O prazo de presentacion de solicitudes abrangue dende o 13 de xaneiro de 2023 (00:00h) ata o 5 de
febreiro de 2023 (23:59h).

4.2. A persoa candidata deberd presentar a seguinte documentacion:

i. O impreso de solicitude debidamente cuberto e asinado polo/a solicitante, segundo o modelo
recollido no Anexo lll.

ii. Certificacidn ou titulo que acredite o cofiecemento de lingua estranxeira esixido pola universidade
de destino (ver Anexo 1). No seu caso, documento que acredite a nacionalidade do pais de acollida
para os efectos de exencién da acreditacién do cofiecemento de idioma. No caso de que o alumnado
tefia realizada a Proba A do Centro de Linguas Modernas da USC, debera indicalo no formulario de
solicitude.

iii. Documentacion acreditativa do cédigo IBAN da conta bancaria na que desexan recibir a axuda da UE.
Esta conta debera ser dunha entidade bancaria radicada en territorio espafiol e a persoa interesada
deberad ser titular da mesma.

4.3. A presentacién de solicitudes farase a través do Rexistro electrénico da USC (https://sede.usc.es), de

acordo co establecido na Lei 39/2015, do 1 de outubro, do procedemento administrativo comuin das
administracions publicas. A solicitude ird dirixida 4@ Oficina de Mobilidade.

QUINTA. PROCEDEMENTO DE SELECCION: PRIMEIRA FASE — ELIXIBILIDADE

5.1. O procedemento de seleccidn estruturase en duas fases. Nunha primeira fase comprdébase a elixibilidade
das persoas candidatas para descartar aquelas que non cumpran os requisitos para poderen participar na
convocatoria.

5.2. O alumnado que na sua solicitude non achegue a documentacién esixida serd excluido na listaxe
provisional de candidaturas admitidas ao proceso de seleccién. Non obstante, dispora dun prazo de 5 dias
habiles a partir do dia seguinte ao da publicaciéon da listaxe provisional para emendar a sua solicitude
achegando os documentos a través do Rexistro Electrénico da UscC:
https://sede.usc.es/formularios/solicitudes/rexistroElectronico.htm?execution=e2s1

5.3. Transcorridos os 5 dias de prazo de emenda, publicarase a listaxe definitiva de persoas candidatas
admitidas e excluidas.

SEXTA. PROCEDEMENTO DE SELECCION: SEGUNDA FASE — ASIGNACION DE PRAZAS

6.1. O proceso de asignacion de prazas sera competencia da Oficina de Mobilidade. A Comisidn de Asignacion
estara formada polo Xefe da Oficina de Mobilidade, que actuard como presidente, e por duas persoas do
persoal da Oficina de Mobilidade, unha das cales actuara de secretario/a.

6.2. Todas as solicitudes que cumpran os requisitos xerais desta convocatoria seran aceptadas como
candidaturas validas.

6.3. O Anexo | inclie o numero total de prazas ofertadas para cada unha das universidades de destino.

6.4. As prazas seran asignadas en base aos destinos solicitados polo/a estudante e por estrita orde de media
académica (media simple non penalizada). No caso de empate entre duas candidaturas que solicitan a mesma
universidade, tera prioridade o/a estudante con maior nimero de créditos superados. No caso de persistir o
empate, terd preferencia a persoa solicitante que tefia consumido un menor nimero de convocatorias no
total do seu expediente académico para a superacién das materias do plan de estudos correspondente.

6.5. Efectuada a valoracién, a Comisién de Asignacién procedera a publicacion dos resultados da proposta de
adxudicacién de axudas na Sede Electronica da USC, coa indicacién dunha lista ordenada das/os
candidatas/os seleccionadas/os, asi como unha lista de candidatos/as en agarda. No caso de que se produza
algunha renuncia, que non se entregue a documentacidén nas condicions e no prazo previstos ou que non
sexa posible realizar a estadia por algin outro motivo, poderase adxudicar a mobilidade, se procede, aos
candidatos/as da lista de agarda.

6.6. As persoas candidatas dispordn dun prazo maximo de 5 dias habiles para presentaren reclamaciéns
contra esta lista perante a Oficina de Mobilidade. As reclamacidns seran resoltas pola mesma comisién e
debidamente notificadas 4s persoas reclamantes.

6.7. Transcorrido o prazo establecido pola convocatoria sen que se presentase ningunha reclamacién ou unha
vez resoltas as presentadas, a Vicerreitoria de Titulacidons e Internacionalizaciéon publicard na sede
electrénica, unha proposta global e definitiva das prazas seleccionadas. Contra esta relacidn definitiva
poderase presentar recurso potestativo de reposicion ante o érgano convocante no prazo dun mes desde a
sUa publicacion.

6.8. A adxudicacion da praza por parte da USC non implica que a persoa solicitante sexa necesariamente
aceptada na institucidn de destino, que se reserva a potestade de admision.

SETIMA. ACEPTACIONS E RENUNCIAS

7.1. Tras a publicacién da proposta global e definitiva, a Oficina de Mobilidade facilitard ao estudantado
seleccionado os impresos de aceptacién e renuncia para os efectos de que acepten ou rexeiten a praza
concedida nun prazo de 5 dias habiles a contar dende o dia seguinte ao da publicacion. O alumnado
seleccionado esta obrigado a manifestar en tempo e forma a sta aceptacidén ou renuncia a praza concedida.

A Oficina de Mobilidade poderd esixir ao alumnado a presentacién da documentacion orixinal da sua
solicitude, se asi o considerase necesario. A adxudicacién da praza poderd estar suxeita & presentacién desa
documentacion.

7.2. As renuncias que se produzan féra do prazo establecido e sen causa xustificada debidamente acreditada
seran motivo de exclusion en posteriores convocatorias da Oficina de Mobilidade. Esta mesma penalizacion
seralle aplicada ao alumnado que non presente a sla aceptacién ou renuncia por escrito dentro do prazo
establecido.

OITAVA. OBRIGAS DO ALUMNADO SELECCIONADO
8.1. Unha vez aceptada a mobilidade, o alumnado seleccionado debera:

a) Porfierse en contacto co/a Responsable Académico/a de Mobilidade (RAM) do seu centro para recibir
informacién sobre o recofiecemento académico dos estudos a realizar durante o periodo de mobilidade.

Este paso pode ser previo a asignacion de destino.

b) Completar e enviar & universidade de destino os formularios de candidatura e/ou outra documentacion
requirida por esta dentro dos prazos establecidos pola mesma de acordo coas suas propias normas de
organizacién. Na maioria das universidades de acollida é preciso facer unha solicitude de admisién como
estudante Erasmus (Erasmus Application Form) con moita antelacién ao periodo de mobilidade. E
responsabilidade Unica e exclusiva do alumnado facer a sua solicitude de admisiéon en tempo e forma. Os
casos en que o estudantado non sexa admitido por non presentar a sua solicitude en tempo ou consonte
as esixencias da universidade de acollida seran considerados renuncias féra de prazo. Isto implicara
penalizacidon para futuras convocatorias de programas de mobilidade xestionados pola Oficina de
Mobilidade.

c) Elaborar, co asesoramento do/a seu/stia RAM, un acordo de estudos (Learning Agreement) no formato
dispofiible en

https://www.usc.gal/gl/perfis/internacional/programas/erasmusICM_KA107/erasmusicm kal07 estud

antes outgoing grao.html

conforme o establecido na base novena desta convocatoria. A data limite para entregar o acordo de
estudos no decanato ou direccién do centro é o 15 de maio de 2023 para as mobilidades do primeiro
semestre ou de curso completo, e 0 15 de outubro de 2023 para as mobilidades do segundo semestre.

d) Realizar unha proba de avaliacidn linglistica do idioma no que se recibird a docencia na universidade de
acollida antes do comezo da mobilidade. O estudantado seleccionado serd informado debidamente
sobre esta obriga pola Oficina de Mobilidade, unha vez que o programa Erasmus+, a través do SEPIE,
informe sobre o funcionamento, pendente de renovacion, da ferramenta linglistica OLS.

e) Asinar un convenio financeiro cunhas cldusulas minimas. Dito convenio seralle facilitado ao alumnado
no seu debido momento. Este convenio debera ser asinado en todo caso antes da incorporacion &
universidade de destino. A Oficina de Mobilidade non asinara o convenio financeiro antes de disporier

do acordo de estudos do/a estudante debidamente asinado polo/a RAM e polo/a supervisor/a
académico/a da universidade de destino.

A Oficina de Mobilidade proporcionard a cada persoa seleccionada o correspondente documento
acreditativo de ser bolseiro/a Erasmus+ ICM (Credencial Erasmus+ ICM) unha vez que o convenio
financeiro estea asinado por ambas partes.

f) Remitir & Oficina de Mobilidade (erasmus.kal07@usc.es) o certificado de chegada, debidamente
asinado e selado pola universidade de acollida, nun prazo de 5 dias desde o inicio da mobilidade. O pago
das axudas econdmicas, no caso de que correspondan, so se realizard previa recepcion pola Oficina de
Mobilidade deste certificado de chegada.

g) Realizar na universidade de destino os estudos para os que se lle outorgou a bolsa ata o remate do
periodo de mobilidade. Se durante o periodo de vixencia da bolsa o/a estudante decide acurtar a sua
estadia, deberd comunicalo por escrito ao/d RAM do seu centro e & Oficina de Mobilidade, asi como &
universidade de acollida. Asi mesmo, debera reintegrar a parte proporcional da axuda recibida polo
tempo que non estivo na universidade de acollida, de acordo co punto 2.6 da presente convocatoria.
Nestes casos, o alumnado terd dereito a reincorporarse a docencia na USC sempre que comunique a sua
decision firme de renunciar @ sia mobilidade antes do remate do prazo de modificacion de matricula
establecido na convocatoria de matricula da USC. Transcorrido ese prazo, non se garante que o alumnado
poida reincorporarse en condiciéns normais a docencia da USC.

h) Regresar do periodo de mobilidade cunha cualificacién para as materias incluidas no acordo de estudos,
sexa de superacidon das mesmas ou de suspenso. O incumprimento desta obriga terd como consecuencia
a exclusion do alumnado afectado de calquera outra convocatoria de programas de mobilidade
xestionados pola Oficina de Mobilidade. Non obstante, se se acreditase a existencia dun suposto de forza
maior que impedira a realizacion das actividades programadas e a presentacion as probas de avaliacién,
poderd solicitarse a admisién en futuras convocatorias, sempre e cando o suposto aparecera
inmediatamente antes das probas e non se observe unha continuacién prolongada da estadia durante a
validez deste suposto.

i) Cumprimentar o modelo de certificado de fin de estadia dispofiible na web da Oficina de Mobilidade. O
certificado deberd ser asinado e selado polas persoas responsables da universidade de acollida antes do
remate da estadia. Este certificado orixinal debera ser entregado na Oficina de Mobilidade no prazo dun
mes despois de rematar a estadia e, en todo caso, antes do 1 de marzo de 2024 para as mobilidades do
primeiro semestre e antes do 15 de setembro de 2024 para o resto de mobilidades. O incumprimento
desta obriga implicara a devolucidn da totalidade da axuda econémica aboada.

j) Conseguir a certificacion académica orixinal acreditativa dos estudos realizados, imprescindible para
poder realizar o recofiecemento dos seus estudos realizados féra da USC, conforme ao establecido na
base undécima desta convocatoria.

k) Realizar ao remate da estadia un informe final (EU Survey) a través da plataforma que a Unién Europea
ten habilitada para este propdsito. Este informe é obrigatorio e debe ser cumprimentado nun prazo

maximo de 30 dias naturais desde a recepcién da invitacién por email.

I) Presentar na Oficina de Mobilidade calquera documentacion ou informe que lle sexan requiridos, tanto
durante a sua estadia como rematada a mesma.

NOVENA. ACORDO DE ESTUDOS (LEARNING AGREEMENT)

9.1. O alumnado que resulte seleccionado para participar no programa Erasmus+ KA171 deberd, con caracter
previo a sta incorporacion & universidade de destino e contando co asesoramento do/a seu/sua respectivo/a
coordinador/a académico/a, formalizar un acordo de estudos no formato normalizado ERASMUS+ ICM
KA171 da USC. O acordo de estudos inicial e as posibles modificacions do mesmo son a base do
recofiecemento e deberan ser aprobados polo/a responsable académico/a de mobilidade do centro (RAM)
e a Oficina de Mobilidade en nome da USC e pola(s) persoa(s) competente(s) na universidade de acollida.

9.2. O acordo de estudos tera caracter vinculante sempre que estea asinado pola USC e pola institucion de
acollida e se cumpran os requisitos establecidos para o intercambio, o plan de estudos do/a estudante e as
normas de matricula e permanencia. O acordo de estudos inicial proposto polo/a estudante e o/a
coordinador/a académico/a da USC podera requirir de modificacidns, se asi o estima a institucion de acollida.
Se a universidade de acollida non acepta a proposta de acordo de estudos, o estudantado tera que reelaborar
o seu acordo, ainda que xa tefia rematado o prazo para a elaboracién do mesmo. Unha vez asinado o acordo
de estudos por ambas universidades, non se admitirdn a tramite modificaciéns do mesmo antes da

incorporacion do alumnado a universidade de acollida.

9.3. No acordo de estudos incluiranse as materias ou actividades que se van cursar na universidade de destino
(tdboa A), as materias correspondentes ao plan de estudos que estd a cursar na USC, e cuxo recofiecemento
se vai obter como consecuencia da superacién daquelas (taboa B), asi como a equivalencia en créditos.

9.4. O estudantado podera incluir materias suspensas no acordo de estudos consonte a Instrucion 1/2013,
da Secretaria Xeral da usc do 15 de maio de 2013 dispoiiible en
http://www.usc.es/es/perfis/internacional/normativa.html. O alumnado poderda cursar en réxime de

intercambio tantas materias suspensas como cursos académicos nos que estivera matriculado/a, sen contar
0 curso en que vaia realizar a mobilidade. Deste xeito, un/ha estudante matriculado en cuarto curso no ano
que realice o intercambio poderia incluir tres materias suspensas dos cursos previos. Do resto das materias
suspensas non podera matricularse, agds que o seu intercambio sexa dun semestre. Neste caso debera
matricularse na USC das materias suspensas do periodo en que non vaia realizar a mobilidade. As materias

“Non presentadas” non forman parte deste computo.

9.5. No acordo de estudos podera figurar un nimero de créditos baixo a epigrafe “Créditos optativos
xenéricos — programa de intercambio” naqueles casos onde as actividades que o alumnado vaia realizar na
universidade de acollida non coincidan coas materias propias da titulacién da USC. O numero de créditos
optativos xenéricos ten que coincidir exactamente co nimero de créditos ECTS da actividade na universidade

de acollida. Na resolucién de recofiecemento de estudos tera que figurar a denominacién concreta e os
créditos aplicables a cada materia ou actividade realizada. Pédense incluir créditos optativos xenéricos na
parte da USC, pero non na parte correspondente as materias ou actividades a cursar na universidade de
acollida. Estas tefien que estar claramente reflectidas no acordo de estudos. Non se poderan recoiiecer por
créditos optativos xenéricos os excedentes de créditos das materias cursadas en destino e que sexan
recofiecidas contra materias da USC. A modo de exemplo: unha materia de destino de 9 ECTS non podera ser
recofiecida por unha da USC de 6 ECTS e mais 3 créditos optativos xenéricos; so se poderan recofiecer os 6
ECTS da materia na USC.

9.6. As cualificacions trasladadas ao expediente académico seran as que figuren na certificacion expedida
pola universidade de destino, sen que se poida realizar ningun tipo de ponderacién. Non serdn recofiecidos
estudos ou actividades realizados que non figuren no acordo de estudos, nin aqueles dos que o alumnado
non se matriculase previamente na USC.

9.7. O nimero minimo de créditos que se deben incluir no acordo de estudos (na parte da USC) é o
equivalente a 40 ECTS para un curso académico completo ou o equivalente a 20 ECTS para un semestre. O
nuimero maximo de créditos que ordinariamente se incluirdn no acordo é o equivalente a 60 ECTS para un
curso académico completo ou o equivalente a 30 ECTS para un semestre. SO en casos en que asi o esixa a
adaptacién curricular ao sistema de semestres, o alumnado que realice unha estadia de mobilidade dun
semestre poderd superar o limite de 30 ECTS, ata un maximo de 35 ECTS e de 45 ECTS para os dobres graos.
Para as mobilidades anuais, de forma extraordinaria e en funcion de circunstancias académicas acreditadas
polo centro, o alumnado podera matricular ata 75 ECTS en materias de intercambio, ampliable a 90 ECTS
para os dobres graos, sempre que a universidade de acollida acepte asinar o acordo de estudos deste
alumnado e lle permita cursar ese nimero de créditos.

9.8. O periodo de estudos podera incluir unha formacién préctica e traballos academicamente dirixidos ou
similares, se estes traballos figuran no plan de estudos. Os traballos de fin de grao poderan defenderse ben
na USC, ben na universidade de destino, segundo quede establecido pola regulamentacion xeral de traballos
de fin de grao da USC e sempre que o permita o centro no que estea matriculado o alumnado.

9.9. O acordo de estudos poderase modificar ata un mes despois do comezo das clases na universidade de
destino. A modificacion seguira o procedemento previsto para a elaboracién do documento inicial, utilizando
o modelo da USC dispofiible nesta ligazon:

https://www.usc.gal/gl/perfis/internacional/programas/erasmusICM_KA107/erasmusicm kal07 estudant

es outgoing grao.html

9.10. Rematado o prazo dun mes, a modificacion do acordo de estudos sé se autorizara por causas
extraordinarias e debidamente xustificadas (por exemplo, o incumprimento das normas de matricula ou
permanencia ou cambios na oferta académica da universidade de acollida).

9.11. Toda modificacién do acordo de estudos que afecte s materias da USC levara parella a modificacion
da matricula. Unha vez os cambios estean aprobados pola USC, darase traslado dos mesmos ao/a estudante,

que debera contactar coa UXA correspondente para solicitar a modificacién da sta matricula consonte os
cambios ao acordo de estudos aprobado.

DECIMA. MATRICULA

10.1. O alumnado debera formalizar a matricula na USC do total dos créditos incluidos no acordo de estudos
dentro dos prazos ordinarios establecidos. A matricula non poderd contravir o plan de estudos nin as normas
de matricula e de permanencia da USC. A matricula na USC reportard os prezos publicos que determine o
decreto correspondente da Xunta de Galicia e calquera outra norma que sexa aplicable @ matricula ordinaria.
A realizacion do mencionado pagamento de prezos publicos supora a consideracion como estudante da USC
para todos os efectos.

10.2. As universidades de destino outorgaran matricula gratuita ao alumnado seleccionado pola USC. Polo
tanto, este non debera pagar taxas académicas na institucién de acollida durante o periodo de mobilidade
acordado. Isto non obstante, a institucidn de acollida pode esixir o pagamento de taxas reducidas para cubrir
custos de seguro, afiliacion a sindicatos de estudantes e/ou o uso de materiais diversos, tales como
fotocopias, produtos de laboratorio etc., nas mesmas condicions que o estudantado ordinario desa
institucién.

10.3. Unicamente se podera formalizar matricula para render exame na USC nas materias semestrais que
non se correspondan co semestre de mobilidade, se o periodo de mobilidade é dun semestre. Tamén
poderan matricular os traballos de fin de grao e as practicas para realizalos na USC sen telos incluidos no
acordo de estudos, cando se cumpran os requisitos regulares para facelo. O nimero maximo de créditos dos
que se pode matricular o alumnado sumando as materias incluidas no acordo de estudos e as non incluidas
nel é de 75 ECTS ou 90 ECTS en dobres graos.

10.4. O alumnado seleccionado estara sometido ao réxime de estudos da universidade de destino e dispora
das convocatorias de exame que esta tefia establecidas. Non obstante, ao alumnado permitiraselle
presentarse aos exames de segunda oportunidade na USC das materias cursadas na universidade de destino
sempre que se cumpran todas as seguintes condiciéns:

e Que a materia non se superase na universidade de destino, circunstancia que debe acreditarse no
momento da solicitude.

e Que a materia da titulacién de orixe tefia contidos equivalentes aos da materia cursada na universidade
de destino. En ningln caso se permitira presentarse a exame na USC de materias das que o alumnado
estea matriculado na universidade de destino e que non existan no plan de estudos da USC.

e (Que a guia docente non estableza criterios ou sistemas de avaliacién que impidan a superacion da
materia de xeito independente (por exemplo, sen ter asistido a clase) na segunda oportunidade.

A solicitude de presentacidn & segunda oportunidade debera realizarse perante a coordinacién académica
por calquera medio que permita constancia da sua recepcién cun minimo de 30 dias antes do inicio do
periodo de exames de segunda oportunidade. A coordinacidon académica comprobara que a solicitude retne
0s requisitos e remitiraa ao centro con informe favorable ou desfavorable. O/A RAM autorizard ou

desestimara a solicitude por calquera medio que permita ter constancia e comunicarao con antelacion
suficiente ao/a profesor/a da materia antes da avaliacion e a persoa interesada. A Unidade de Apoio a Xestidn
de cada centro comunicard 4 UXA correspondente a relacién do alumnado que se vai acoller a esta
posibilidade para que se lle retire a condicién de estudantado de intercambio na acta e que poida ser
cualificado.

10.5. De xeito complementario ao seguro escolar de subscricidn obrigatoria para todo o alumnado da USC, o
alumnado seleccionado para unha mobilidade Erasmus tera que subscribir o seguro de accidentes e
asistencia en viaxe para estudantes que ten establecido a USC, independentemente da existencia de
requisitos adicionais impostos pola institucién de acollida. A contratacion de dito seguro estd vinculada 4
matricula para o periodo de intercambio e a pdliza podera ser descargada dende a Secretaria Virtual do
alumnado.

UNDECIMA. RECEPCION DAS CUALIFICACIONS E RECONECEMENTO DOS ESTUDOS REALIZADOS

11.1. Unha vez finalizada a suUa estadia na universidade de destino, o alumnado debera solicitar do 6rgano
competente nesa universidade a expedicidn dunha certificacidn académica orixinal acreditativa dos estudos
realizados, coa denominacidon das correspondentes materias ou actividades, os créditos obtidos e a
cualificaciéon acadada. As cualificaciéns emitidas en formato dixital polas universidade estranxeiras so se
consideraran validas nos casos en que se poida comprobar a autenticidade das cualificacions por medios
electrdénicos ou no caso de seren enviadas por email directamente dende as universidades de acollida aos
decanatos ou a Oficina de Mobilidade (ainda que non tefian certificado dixital). Non se admitiran
acreditacions electronicas procedentes en exclusiva dos propios discentes. A USC non se responsabilizara
naqueles casos onde o alumnado, debido a unha recepcidn tardia do certificado académico da universidade
de acollida, non poida cumprir con prazos (por exemplo, de admisidon en masteres, de presentacién de
TFG/TFM, de realizacidn de practicas, ...) do mesmo ou do seguinte curso académico.

11.2. Non seran recofiecidos estudos ou actividades realizados que non figuren no acordo de estudos, nin
aqueles dos que o/a estudante non se matriculase previamente, sen prexuizo da posibilidade da sua
constancia no Suplemento Europeo ao Titulo (SET).

11.3. Recibida a certificacién académica oficial da universidade de destino, o/a coordinador/a académico/a
fard chegar 4 Unidade de Apoio 4 Xestidn do centro a proposta de resolucion de recofiecemento de estudos.
A proposta fixara as materias para as que se propdon o recoifilecemento, o nimero de créditos e as
cualificacidns acadadas, que en ningun caso poderan ser diferentes as que figuren na certificacion académica
oficial expedida pola universidade de destino. Dende a Unidade de Apoio & Xestion verificarase que se
corresponde co recollido no acordo de estudos, coa matricula formalizada e coa certificacién académica
oficial da universidade de destino.

11.4. Para o recofiecemento e, en especial, o establecemento da equivalencia de cualificacidns, estarase ao
disposto na normativa vixente aprobada pola USC.

11.5. A proposta de resolucién de recofiecemento de estudos sera elevada pola Unidade de Apoio 4 Xestion
do centro ao/a decano/a ou director/a do centro para que se emita a correspondente resolucion. Esta

.

resolucién seralle comunicada 4 persoa interesada e remitida @ UXA correspondente acompafiada das
certificacidns orixinais para a sua custodia no expediente documental do/a estudante e para que proceda a
imputacion das cualificacions no seu expediente académico. A proposta de resolucion de recofiecemento sé
é vinculante se relne os requisitos legais, os da convocatoria, os do Regulamento de Intercambios da USC e
os do plan de estudos. As mencionadas cualificaciéns imputaranse de oficio no citado expediente na primeira
convocatoria ordinaria en que se poidan incluir. A resolucién de recofiecemento debe trasladar as
cualificacidons outorgadas ao sistema espafiol tal como vefien recollidas na certificacion emitida pola
universidade de acollida.

11.6. O recofiecemento dos estudos queda supeditado ao cumprimento de todas as obrigas por parte do
alumnado Erasmus.

DUODECIMA
12.1. A presentacion de solicitudes supdn a aceptacién das bases da presente convocatoria.

12.2. Contra a presente resolucidn, que esgota a via administrativa, poderase interpofier recurso
contencioso-administrativo perante o xulgado do contencioso-administrativo de Santiago de Compostela ou
de Lugo no prazo de dous meses a contar desde o dia seguinte 4 sta publicacion, de conformidade cos artigos
46 e 8.2.a) da Lei da Xurisdicién Contencioso Administrativa, aprobada por Lei 29/1998, do 13 de xullo.

Isto non obstante, as persoas interesadas poderan interpofier recurso potestativo de reposicidon no prazo
dun mes perante o 6rgano que ditou a presente resolucién. Neste caso non se podera interpofier o recurso
contencioso-administrativo anteriormente indicado en tanto non recaia resolucidn expresa ou presunta do
recurso administrativo de reposicion, ao abeiro dos artigos 123 e 124 da Lei 39/2015, de 1 de outubro, do
Procedemento Administrativo Comun das Administraciéns Publicas.

O Reitor

Por delegacidn de competencias (R.R. do 21/04/2022, DOG do 26/04/2022)
A Vicerreitora de Titulacions e Internacionalizacion
Maria José Lépez Couso

Documento asinado dixitalmente conforme a Lei 39/2015 do 1 de outubro do procedemento administrativo coman das
administraciéns publicas

